
 

 

بنٹو کی نئی ٹوپی

یہ سائیں سائیں کرتی تیز ہوا کی آواز ہے۔ جس وقت نئی ٹوپی پہنے بنٹو اپنی بھینس پر
سوار ہوکر ایک کھیت سے گزرتا ہے۔ اپنی بھینس کے ہمراہ اور نئی ٹوپی کے ساتھ جس
کی ایک لمبی دم، سینگ، اور آنکھیں ہیں۔ بنٹو آج ایک پرجوش دن گزارتا ہے۔

بنٹو کی نئی ٹوپی
Syamphay Fengsavanh

بنٹو کے پاس نئی ٹوپی ہے۔ جو اس نے خود بنائی ہے۔

یہ ایک لمبی دم والی بھورے رنگ کی ٹوپی ہے۔ جس کے اوپر سینگ اور بڑی آنکھیں بنی
ہیں۔

یہ اس کی بھینس دلاری کی طرح لگتی ہے۔

جب ہوا سائیں سائیں کرتے چلتی ہے تو اس ٹوپی کی دم اوپر کی طرف لہراتی ہے۔

بَنٹُو اپنی نئی ٹوپی کے ساتھ خوش ہے۔ اُس نے ٹوپی کو سر پر رکھا اور دُلاری کی طرف
دوڑا۔

اب بَنٹُو اور دُلاری دو بھینسوں کی طرح کھیل سکتے ہیں۔

وہ کھیتوں میں سواری کرتے ہیں۔ وہ ہوا کے ساتھ دوڑتے ہیں۔

ارے واہ! بَنٹُو خوشی سے چِّلایا۔ بھینس نے بھی خوشی سے آوازیں نکالنا شروع کر دیں۔
ہوا بھی سائیں سائیں کرنے لگی۔ جبکہ ٹوپی بھی خوشی سے جھوم اُٹھی۔

اچانک سے تیز ہوا چلی ٹوپی کی دم نے جھٹکا کھایا اور لہرانے لگی۔

بنٹو ٹوپی کی دم میں الجھ کر دلاری سے نیچے گر گیا۔

دلا ری کو اپنے دوست کے گرنے کا بہت افسوس ہوا۔ ہوا بھی بنٹو کے لیے پریشان
تھی۔بنٹو کی نئی ٹوپی کو بھی اس کے گرنے کا دکھ تھا۔

"چلی جاؤ یہاں سے"! بنٹو نے غصے سے چلاتے ہوئے ٹوپی کو دور پھینک دیا۔ ہوا ٹوپی کو
اوپر، اوپر اور اوپر اڑا لے گئی۔

اوپر جاؤ! جاؤ! جاؤ! ہوا نے ٹوپی سے کہا۔ ٹوپی نے بڑے دُکھ سے بَنٹُو کو خدا حافظ کہا۔

ٹوپی ہوا میں اڑنے لگی اور اڑتے اڑتے غائب ہو گئی۔

لیکن اب ہوا پھر سے چلنے لگی۔ بارش شروع ہوگئی۔ بنٹو کی خواہش تھی کہ اس کی
ٹوپی اس کے پاس واپس آ جائے۔

بنٹو اور بھینس واپس کھیتوں کی طرف چلنے لگے۔ ان کو بارش کی تیز بوندیں چبھنے
لگیں۔

بَنٹُو اور دُلاری سردی سے کانپنے لگے۔

بَنٹُو نے رونا شروع کر دیا۔ اُسے اپنی ٹوپی کی یاد آنے لگی۔ ‘‘میری ٹوپی تم کدھر ہو؟’’

جب ہوا نے بَنٹُو کا رونا سُنا تو وہ اُس کی ٹوپی ڈھونڈنے نکل پڑی۔ اسے ٹوپی مل گئی!ہوا
چلتی رہی، چلتی رہی۔

بَنٹُو اور دُلاری تھکے ہارے گھر کی طرف جانے لگے۔

جب بنٹو گھر پہنچا تو اس نے کیا پایا؟

                            25 / 30



 

  
اب ایک بار پھر وہ دو بھینسوں کی طرح کھیل سکتے ہیں۔بَنٹُو ، دُلاری اور بنٹو کی ٹوپی۔
لمبی دُم والی شاندار بھورے رنگ کی ٹوپی، ٹوپی کے اوپر بنے سینگ اور بڑی آنکھیں۔

